Hvað var að gerast árið 1897?

Aðbúnaður fólks á þessum tíma var þá annar en hann er nú. Öll þau þægindi sem við teljum sjálfsögð, s.s. vatnssalerni, baðkör, handlaugar, raflýsing, hitaveita, ísskápar, eldavélar, símar, sjónvörp, bílar, greiðslukort og svo mætti lengi telja voru ekki til. Jafnvel einfaldur hlutur eins og tannbursti fékkst ekki fyrir 100 árum.

Þættir eins og fjölskyldustærð, lífslíkur, tómstundir og helstu skemmtanir voru ekki eins og þeir eru nú á dögum. Mörg þessara hugtaka voru ekki einu sinni til og fólk hugsaði ekki eins og við gerum í dag. Kröfurnar sem fólk gerði til sín og annarra voru allt annars eðlis en við eigum að venjast.

